
INSTRUMENTI I REFORMAVE DHE I ZHVILLIMIT TË BALLKANIT PERËNDIMOR 

ELEMENTET KYÇ TË AGJENDËS SË REFORMAVE
1. KONTEKSTI I PËRGJITHSHËM I ARSYETIMIT TË AGJENDËS SË REFORMAVE
Më 8 nëntor 2023, Komisioni Europian propozoi Instrumentin për reforma dhe rritje 2024-2027 (IRR) i cili duhet të ofrojë mbështetje kyç për zbatimin e Planit të ri të rritjes për vendet e Ballkanit Perëndimor dhe katër shtyllat e tij. Instrumenti shërben si mjet i përkohshëm në formën e kredive dhe të granteve që synojnë adresimin e mungesës së konvergjencës socio-ekonomike midis BP-së dhe BE-së, e përkeqësuar nga ndikimi ekonomik i pandemisë COVID-19 dhe agresioni ushtarak rus kundër Ukrainës.

IRR synon të mbështesë zbatimin e agjendave të reformës (AR) që identifikojnë pako gjithëpërfshirëse të grupeve koherente të reformave të synuara dhe fushave për investime.

Kjo AR përshkruan qasjen strategjike të Maqedonisë së Veriut për t’i përshpejtuar reformat themelore për integrimin progresiv me tregun e përbashkët të Unionit dhe konvergjencën socio-ekonomike si dhe pajtueshmërinë me ligjet, rregullat, standardet, politikat dhe praktikat e Unionit sipas objektivave të përgjithshme, siç janë përcaktuar në nenin 3 të Rregullores për IRR.

Edhe pse Maqedonia e Veriut ka bërë përparim të konsiderueshëm në të kaluarën, PBV-ja mesatare e saj për kokë banori është 41.5% në vitin 2021 dhe është ende nën mesataren e nivelit të BE-së dhe ky hendek duhet të zvogëlohet në mënyrë plotësuese. Kjo kërkon përpjekje të fokusuara dhe të synuara për të kapërcyer sfidat që pengojnë transformimin ekonomik dhe social, veçanërisht duke marrë parasysh pasigurinë e lartë të kontekstit gjeopolitik dhe të ndryshimeve klimatike.
Prandaj, masat e parashikuara në kuadër të agjendës së reformës 2024-2027 do t'i mundësojnë vendit të zhvillohet në fushën e sundimit të ligjit, të rrisë efikasitetin e administratës publike dhe gjyqësorit, të përmirësojë shërbimet publike, të rrisë produktivitetin dhe të krijojë vende të reja pune si dhe zhvillim në digjitalizim dhe tranzicionin e gjelbër. Zbatimi i masave do të kontribuojë në forcimin e kapaciteteve të vendit për t'iu përgjigjur tronditjeve, për të ruajtur stabilitetin makroekonomik dhe për të arritur rritje të qëndrueshme dhe gjithëpërfshirëse.
Reformat dhe investimet e përfshira për t'u zbatuar janë gjithashtu në pajtim me qëllimet specifike të Rregullores për IRR, të përcaktuara në nenin 3 dhe kanë të bëjnë, ndër të tjera, me tranzicion të përshpejtuar drejt ekonomive të qëndrueshme dhe gjithëpërfshirëse, progresit në krijimin e një tregu të përbashkët rajonal, përforcimin e integrimit me tregun e përbashkët të Unionit, përshpejtimin e tranzicionit të gjelbër dhe promovimin e transformimit digjital, nxitjen e politikave cilësore për arsim dhe punësim, përforcimin e mëtejshëm të shtetit ligjor dhe përforcimin e efektivitetit të administratës publike dhe mbështetjen e transparencës, reformave strukturore dhe qeverisjes së mirë në të gjitha nivelet. Ato bazohen në prioritetet e programit të qeverisë dhe në strategjitë përkatëse nacionale që janë miratuar apo finalizuar si Strategjia nacionale e zhvillimit, Strategjia e specializimit të mençur (smart), Strategjia e formalizimit të ekonomisë informale, strategjitë sektoriale për energji, transport, bujqësi, punësim, arsim, shëndetësi, IT, etj. Ato pasqyrojnë gjithashtu veprimet që Qeveria po ndërmerr për të adresuar rekomandimet specifike të vendit nga Raporti i progresit të BE-së për vendin nga tetori 2023 si dhe konkluzionet e përbashkëta të dialogut ECFIN të majit 2023 bazuar në Programin e reformës ekonomike 2023-2025 brenda procesit të thjeshtuar të Semestrit europian për vendet kandidate.
IRR i ri do të jetë plotësues dhe reciprokisht përforcues me ndihmën aktuale financiare në kuadër të IPA III.
Pesë fushat e mëposhtme të politikave janë përzgjedhur në marrëveshje me GD NEAR:
1. Menaxhimi/Reforma e administratës publike dhe menaxhimi i financave publike

2. Tranzicioni digjital dhe energjetik/i gjelbër

3. Kapitali njerëzor

4. Mjedisi afarist

5. Sundimi i ligjit.
2. PËRSHKRIMI I POLITIKAVE, I KOMPONENTËVE DHE I REFORMAVE
1. MENAXHIMI/REFORMA E ADMINISTRATËS PUBLIKE DHE MENAXHIMI I FINANCAVE PUBLIKE 
1.1 Programi për reforma në menaxhimin e financave publike 
Programi për reforma në menaxhimin e financave publike (2022-2025) mbështet përmirësimin e menaxhimit të financave publike për të siguruar që administrata publike planifikon dhe menaxhon financat publike në mënyrë të qëndrueshme dhe transparente dhe mundëson përmbushjen e politikave të përcaktuara. Rregullat për kontrollin, prokurimin dhe mbikëqyrjen janë vendosur për të siguruar shfrytëzimin ekonomik, efikas dhe efektiv të burimeve publike të përbashkëta në të gjitha nivelet e menaxhimit.
1.2 Reforma në administratën publike
Strategjia për reformë në administratën publike 2023-2030 përcakton kornizën strategjike dhe aktivitetet reformuese drejt një administrate publike të depolitizuar, efikase, efektive dhe të përgjegjshme që ofron politika me cilësi të lartë dhe shërbime lehtësisht të arritshme për qytetarët dhe subjektet afariste që bazohen në parimet dhe vlerat europiane dhe kontribuon në rritjen e qëndrueshme ekonomike, sundimin e ligjit, kohezionin social dhe mirëqenien. Strategjia fokusohet në katër fusha prioritare: (1) Zhvillimi dhe koordinimi i politikave; (2) Shërbimi publik dhe menaxhimi i burimeve njerëzore; (3) Përgjegjësia, llogaridhënia dhe transparenca; dhe (4) Ofrimi i shërbimeve dhe transformimi digjital.

Korniza e re ligjore duhet të përmirësojë menaxhimin e burimeve njerëzore në administratë dhe të ndihmojë në sigurimin e punësimit, promovimit dhe largimit në bazë të meritave në të gjitha nivelet, përfshirë kryesinë e lartë.
2. TRANZICIONI DIGJITAL DHE ENERGJETIK/I GJELBËR
2.1 Reforma në tregun energjetik 
Qëllimi kryesor i politikës energjetike të Republikës së Maqedonisë së Veriut është krijimi i zhvillimit sa më të përshtatshëm të sektorit energjetik, i cili do të sigurojë furnizim të sigurt dhe cilësor me energji dhe lëndë djegëse për konsumatorët, zhvillim të përshpejtuar ekonomik dhe rritje të kujdesit dhe mbrojtjes së mjedisit. Strategjia e zhvillimit të energjisë deri në vitin 2040 bazohet në pesë shtylla të lidhura ngushtë dhe në dimensione reciprokisht përforcuese: siguria, solidariteti dhe besimi; tregu i brendshëm plotësisht i integruar i energjisë; efikasiteti i energjisë, veprimi klimatik - dekarbonizimi i ekonomisë dhe kërkimi, inovacioni dhe konkurrenca.
2.1 Dekarbonizimi
Plani nacionale i energjisë dhe klimës (PNEK) u miratua në vitin 2022 si indikativ. Ai përfshin periudhën nga viti 2021 deri në vitin 2030 dhe përshkruan rrugën për arritjen e qëllimeve deri në vitin 2030. Plani bazohet në skenarin e gjelbër nga Strategjia e energjisë, i plotësuar me politika dhe masa nga sektorët e industrisë, bujqësisë, pylltarisë dhe përdorime të tjera të tokës dhe mbetjeve. Plani elaboron të gjitha pesë dimensionet e Unionit të energjisë përkatësisht dekarbonizimi (që lidhet me dy segmente: emetimet e gazeve serrë dhe burimet ripërtëritëse të energjisë), efikasiteti energjetik, siguria e furnizimit me energji, tregu i brendshëm i energjisë dhe kërkimi, inovacioni dhe konkurrenca.
2.3 Burimet ripërtëritëse
Në fushën e burimeve ripërtëritëse të energjisë, vendi do të vazhdojë me mekanizmat aktual të mbështetjes për prodhimin e energjisë elektrike nga OIE nëpërmjet tarifave preferenciale dhe premive preferenciale me ankande (të dhëna në procedurë tenderi). Vendi do të promovojë përdorimin e mëtejshëm të OIE në sektorin e energjisë elektrike (pa stimulime), por edhe në sektorë të tjerë duke vendosur konceptin e "prodhuesit konsumator". Kjo do të rrisë përpjekjet e vendit për ta arritur objektivin ambicioz të 38% pjesëmarrje të OIE në konsumin bruto të energjisë përfundimtare deri në vitin 2030 në pajtim me dokumentet strategjike.
2.4 Miratimi i sistemit për tregti me emetime (ETS)
Vendosja e çmimit të karbonit për të menaxhuar reduktimin e CO2 në prodhimin e energjisë elektrike dhe ngrohjes.
2.5 Efikasiteti energjetik dhe ndotja e ajrit
Plani nacional i energjisë dhe i klimës përmban 25 politika dhe masa për efikasitet energjetik, duke përfshirë rinovimin e ndërtesave ekzistuese (banesore, qeveritare, komunale dhe komerciale), ndërtimin e ndërtesave të reja dhe shtëpive pasive, rinovimin e flotës së automjeteve publike, prokurimin publik të gjelbër, etiketimin ekologjik të pajisjeve, zëvendësimin e ndriçimit rrugor me llamba inkandeshente me ndriçim LED, rritjen e përdorimit të ngrohjes qendrore, vendosjen e skemave të obligimit për EE si dhe certifikatat EE për ndërtesat. Masat e efikasitetit energjetik duhet të arrijnë kursime në konsumin përfundimtar të energjisë prej 20.8% dhe kursime në konsumin e energjisë primare prej 34.5% dhe rritjen e fondeve për kërkim dhe inovacion, promovimin e teknologjive të pastra dhe opsione të pastra të ngrohjes.
2.6 Digjitalizimi (përfshirë shkathtësitë digjitale)
Realizimi i shërbimeve dhe transformimit digjital si një nga prioritetet në Strategjinë e reformës së administratës publike 2023-2030 synon të ndërtojë mjedis digjital duke vënë përdoruesit në qendër dhe për të gjithë njerëzit dhe bizneset ofron shërbime me cilësi të lartë dhe lehtësisht të arritshme online dhe offline. Përforcimi i kornizës nacionale të politikave, duke përfshirë aftësitë digjitale, zhvillimin e infrastrukturës digjitale së bashku me masat e sigurisë kibernetike dhe rritjen e qasjes në internet të gjerë, do të përshpejtojë transformimin digjital të shoqërisë.
3. KAPITALI NJERËZOR
3.1 Arsimi dhe shkathtësitë
Në janar 2018, Qeveria miratoi Strategjinë e arsimit 2018-2025 dhe Planin e veprimit. Zbatimi i Strategjisë dhe Planit të veprimit monitorohet dhe për këtë përgatiten raporte të cilat janë publike. Pas vitit 2025, është e nevojshme të nisë procedurë e re për përgatitjen e një strategjie të re në proces të gjerë konsultativ multisektorial, me prioritete të përcaktuara arsimore në mënyrë që të harmonizohet me Strategjinë nacionale të zhvillimit, që është në fazën përgatitore. Për të nxitur kulturën e inovacionit në nivel lokal dhe qendror, Programi për reformat ekonomike (PRE) drejton vëmendjen në arsimin e mesëm dhe ngritjen e Qendrave rajonale të arsimit dhe formimit profesional. Strategjia e arsimit 2018-2025 promovon ngritjen e këtyre qendrave si mjet për të ofruar arsim dhe trajnim profesional më tërheqës, të suksesshëm dhe efikas.
4. MJEDISI AFARIST
4.1 Mjedisi afarist 
Korniza strategjike që lidhet me nxitjen e mjedisi miqësor për zhvillimin e biznesit dhe zhvillimin e sektorit privat nëpërmjet përforcimit të konkurrencës përbëhet nga disa strategji ekzistuese (Strategjia industriale 2018-2027, Strategjia për MSP 2018-2023, Plani i rritjes ekonomike, Plani i përshpejtimit të rritjes 2022-2026, etj. ) dhe disa strategji në procesin e miratimit që krijojnë kornizën për përforcimin e inovacionit dhe specializimit të mençur (smart) (Strategjia e specializimit të zgjuar (smart)), ndërkombëtarizimi dhe integrimi në GVS (Strategjia e promovimit të eksportit), zhvillimi i mëtejshëm i sipërmarrjes dhe MSP (strategji e re për MSP).
5. SUNDIMI I TË SË DREJTËS 
Korniza strategjike për reformat në sektorin e drejtësisë u vendos në vitin 2017 me miratimin e Strategjisë së reformës në sektorin e drejtësisë (2017 – 2022) dhe Planit të veprimit të saj. Është përgatitur Strategji e re gjithëpërfshirëse për zhvillimin e reformave në drejtësi për periudhën 2024-2028, e cila së shpejti duhet të miratohet nga Qeveria. Draft- versioni është konsultuar me Komisionin Europian dhe projektin IPA për sundimin e ligjit.
Strategjia zhvillimore sektoriale për sistemin gjyqësor 2023-2027 (në tekstin e mëtejmë Strategjia) është dokument strategjik që përcakton, planifikon dhe zbaton masat për zhvillimin e mëtejshëm të gjyqësorit. Ai parashikon gjithashtu veprime në fusha të rëndësishme për kryerjen e funksioneve të sistemit të drejtësisë në përgjithësi dhe realizimin me efikasitet të të drejtave dhe obligimeve të qytetarëve dhe personave juridikë para organeve të drejtësisë. Ai fokusohet në pesë fusha kyçe: gjyqësorin dhe prokurorinë publike, kapacitetet e institucioneve të caktuara të sistemit të drejtësisë, profesionet individuale juridike dhe shërbimet publike, Gjykatën Kushtetuese dhe fusha specifike ligjore (penale dhe civile) që janë relevante për funksionimin e gjyqësorit. Ai gjithashtu kontribuon në realizimin e rekomandimeve të Komisionit Europian për zhvillimin e mëtejshëm të shtetit të së drejtës, sistemit gjyqësor dhe të drejtave dhe vlerave themelore. Gjatë përgatitjes së kësaj Strategjie janë marrë parasysh edhe dokumente të tjera strategjike sektoriale për të siguruar sinergji dhe përputhshmëri ndërmjet dokumenteve të ndryshme, veçanërisht Strategjia nacionale për parandalimin e korrupsionit dhe konfliktit të interesit 2021-2025, Strategjia për TIK në drejtësi 2019-2024, Strategjia për burimet njerëzore në rrjetin gjyqësor dhe Strategjia për burimet njerëzore në Prokurorinë Publike. Në masë më të vogël, Strategjia është gjithashtu në pajtim me Strategjinë nacionale për zhvillimin e sistemit ndëshkues-korrektues në Republikën e Maqedonisë së Veriut 2021-2025. Strategjia synon të adresojë çështjet e ngritura nga Komisioni Europian në raportin e skriningut për Kapitullin 1 në lidhje me gjyqësorin. Si i tillë, ai është në pajtim me Udhërrëfyesin për sundimin e ligjit.
	MAQEDONIA E VERIUT


	Fushat e politikave
	Komponenti (sektori) 
	Reformat indikative

	1. 1. Menaxhimi/Reforma e administratës publike dhe menaxhimi i financave publike
	1.1 УЈФ
	1.1.1 Krijimi i një liste të vetme të projekteve me pozicionim të përshtatshëm institucional dhe metodologji standarde për vlerësimin paraprak dhe prioritizimin e projekteve të investimeve publike për të përforcuar menaxhimin e investimeve publike. Kjo do të mundësojë zbatim më transparent dhe efikas të projekteve strategjike të investimeve kapitale publike.

1.1.2 Pasqyrë të strukturës institucionale, fushëveprimit dhe kapacitetit të kontrolleve të brendshme financiare publike në mënyrë që të sigurohet efikasiteti i realizimit të buxhetit

1.1.3 Zbatimi i Sistemit të integruar të informacioni për menaxhim financiar (IFMIS), Sistemit të integruar të Informacionit tatimor (ITIS) dhe Sistemit të informacionit për menaxhimin e ndihmës shtetërore (SAMIS)
1.1.4 Përforcimi i përdorimit të "ofertës më të favorshme ekonomikisht" për të garantuar transparencë dhe konkurrencë të sistemit të prokurimeve publike

1.1.5 Zbatimi i plotë i Ligjit të Buxhetit nga viti 2022, duke përfshirë masat e parashikuara reformuese për të garantuar qëndrueshmëri fiskale, gjithëpërfshirje të dokumentacionit buxhetor, monitorimin e rreziqeve fiskale, lidhjen e politikës dhe buxhetit dhe perspektivën afatmesme në përgatitjen e buxhetit.

1.1.6 Zbatimi i vlerësimit afatmesëm të programit aktual për MFP (2022-2025) dhe vazhdimi i tij deri në vitin 2027

	1.2 
	1.3 РЈА
	1.3.1 Reforma e strukturës organizative dhe operacionale të organeve të administratës shtetërore për racionalizimin e kornizës institucionale, eliminimin e kompetencave të mbivendosura, përmirësimin e efikasitetit të administratës dhe linjave të përgjegjësisë. Të përfundojë riorganizimi i të gjitha sistemeve ministrore dhe të ulet numri i organeve të administratës shtetërore.

1.3.2 Investimet: Ndihmë teknike për këshilla ligjore dhe mbështetje organizative/optimizimi i proceseve afariste

1.3.3 Zhvillimi i një politike gjithëpërfshirëse të mbajtjes së personelit për ta bërë administratën publike punëdhënës më tërheqës që do të jetë në gjendje ta mbajnë talentin dhe përvojën profesionale. Siguria që punësimi, promovimet dhe shkarkimet bazohen në merita. Vendosja e orarit fleksibil të punës, rregullimi dhe vendosja e punës në distancë. Vendosja e avancimit horizontal.
1.3.4 Vendosja e sistemit të vetëm për llogaritjen e pagave për punonjësit në sektorin publik. Të miratohet ligj i ri për pagat në sektorin publik i cili do të rregullojë përcaktimin e pagave në të gjitha pjesët e sektorit publik. Të zgjerohet klasifikimi i vendeve të punës dhe shkalla e pagave me shkallë të reja që do të mundësojnë përcaktimin e saktë të pagave për kategori të ndryshme të personelit.

1.3.5 Harmonizimi i klasifikimit të vendeve të punës. Të vendoset sistem i ri klasifikimi ku diploma dhe paga të korrespondojnë me nivelin e përgjegjësisë, që do të ndihmonte në tërheqjen dhe mbajtjen e profileve profesionale që mungojnë në administratën publike.

1.3.6 Rregullore të reja për punën e Qeverisë, ndër të tjera, për rregullimin e procedurës legjislative për transponimin e ligjit të BE-së, të përmirësojë procedurat për PVR dhe ta përmirësojë transparencën e qeverisë.

	2. Tranzicioni digjital dhe energjetik/i gjelbër
	2.1 Reformat e tregut
	2.1.1 Harmonizimi i pakos për integrimin e energjisë elektrike: krijimi i tregut të energjisë elektrike për ditën aktuale, funksionalizimi i pakos në pajtim me planin e integrimit të operatorëve të bashkimit të tregut deri në vitin 2026.

2.1.2 Rregullimi gradual i tarifave me nivelet e rikuperimit të shpenzimeve, shoqëruar me masa për menaxhimin me varfërinë energjetike

	
	2.2 Dekarbonizimi
	2.2.1 Miratimi i planit nacional të energjisë dhe të klimës deri në qershor 2024
2.2.2 Progresi në zbatimin e qëllimeve të energjisë dhe klimës në pajtim me trajektoren e Planit nëpërmjet raportit të Planit (mars 2025 dhe 2027)

2.2.3 Zbatimi i udhërrëfyesit për tranzicion të drejtë për Manastirin dhe Osllomejin

2.2.4 Vendosja e menaxhimit të integruar të zjarreve në pyje për të reduktuar numrin e zjarreve dhe sipërfaqen e dëmtuar dhe pyllëzimin si pjesë e masave të dekarbonizimit dhe masave për zbutjen e klimës në sektorin e bujqësisë, pylltarisë dhe përdorimeve të tjera të tokës të përcaktuara në Strategjinë nacionale për zhvillimin e energjisë, planet dyvjeçare për ndryshimet klimatike dhe Strategjia nacionale për bujqësinë dhe zhvillimin rural 2021-2027

	
	2.3 Burimet ripërtëritëse
	2.3.1 Zhvillimi i procedurave transparente dhe konkurruese për vendosjen e burimeve ripërtëritëse të energjisë: publikimi i planeve të ankandeve për tre vitet e ardhshme për burimet ripërtëritëse të energjisë (parqet me erë dhe impiantet fotovoltaike diellore)

2.3.2 Zbatimi i Direktivës së energjisë ripërtëritëse (thjeshtimi i procedurave për dhënien e lejeve për burimet ripërtëritëse)

2.3.3 Investimi: të paktën X GW të kapaciteteve të reja të energjisë ripërtëritëse të instaluara (me diell dhe erë) (sipas Planit) Kapaciteti i ri i instaluar i energjisë ripërtëritëse 

2.3.4 Investimi: rritja e kapaciteteve të rrjetit të transmetimit dhe shpërndarjes në zonat me burime të larta të energjisë ripërtëritëse

	
	2.4 Miratimi i sistemit për tregti me emetime
	2.4.1 Përpjekjet për çmimin e karbonit për krijimin e sistemit të tregtimit me emetime deri në vitin 2030: zbatimi i plotë i pakos së monitorimit, raportimit dhe verifikimit, vendosja e çmimit të karbonit nga viti 2026 në faza

2.4.2 Vendosja e regjistrit/domenit elektronik nacional për administrimin e garancive për prejardhjen dhe hapja e mundësisë së tregtimit të garancive për prejardhje në treg të organizuar të energjisë elektrike

	
	2.5 Efikasiteti energjetik dhe ndotja e ajrit
	2.5.1 Miratimi dhe zbatimi i strategjisë afatgjatë për rinovimin e ndërtesave

2.5.2 Funksionalizimi i Fondit të efikasitetit energjetik

2.5.3 Zbatimi i legjislacionit për eko-dizajn dhe shënjimin energjetik

2.5.4 Zbatimi i planeve nacionale dhe lokale të cilësisë së ajrit

	
	2.6 Digjitalizimi (përfshirë edhe shkathtësitë)
	2.6.1 Sigurim të transformimit digjital efektiv, koherent dhe gjithëpërfshirës të arsimit duke integruar Kornizën europiane për aftësitë digjitale në programet nacionale për përmirësimin e aftësive digjitale në vend.

2.6.2 Themelim (75%) të shkollave fillore “të zgjuara” me mjete IT dhe infrastrukturë interneti, sigurimi i funksionimit të tyre (“të zgjuar” sa i përket integrimit të teknologjive digjitale në mësimdhënie dhe menaxhimin e shkollës, përfshirë komunikimin me familjet, mësimin interaktiv në distancë).

2.6.3 Krijimi të infrastrukturës digjitale të sigurt dhe të qëndrueshme nëpërmjet përputhshmërisë me ligjin e BE-së (me miratimin dhe zbatimin e Ligjit të Komunikimeve Elektronike, Ligjit të Sigurisë së Rrjeteve dhe të Sistemeve të Informacionit, strategjinë e re të IT dhe krijimin e Agjencisë nacionale për digjitalizim)
2.6.4 Krijim të kornizës gjithëpërfshirëse të elasticitetit kibernetik. Miratimi dhe zbatimi i Ligjit të Sigurisë Kibernetike në pajtim me NIS2 duke miratuar Strategjinë e sigurisë kibernetike 2023-2027 dhe themelimin e Qendrës nacionale të koordinimit të sigurisë kibernetike dhe ekip nacional të reagimit ndaj incidenteve kompjuterike.

2.6.5 Investimi: Proceset e digjitalizuara afariste në menaxhimin e financave publike nëpërmjet hartimit dhe prezantimit të Sistemit informativ të menaxhimit të integruar financiar (IFMIS), Sistemit të integruar të informacionit tatimor (ITIS) dhe Sistemit të informacionit për menaxhimin e ndihmës shtetërore.

2.6.6 Digjitalizimi i bazave të të dhënave dhe shkëmbimi i të dhënave për nëpunësit civilë në institucione dhe thjeshtimi i procedurave elektronike.
2.6.7 Investimi: Zhvillimi i infrastrukturës digjitale të centralizuar qeveritare duke krijuar qendër qeveritare për të dhënat dhe "cloud" si dhe qendër për fatkeqësi dhe kopje rezervë të lokacionit të sigurt dhe rezistues

2.6.8 Investimi: Zbatimi i planit operacional nacionale për internet të gjerë: Ndërtimi i rrjetit optik nacional të transportit për lidhjen e qyteteve me "zona të bardha" (zona të vendit ku nuk ka mbulim fiks me internet ultra të shpejtë)

2.6.9 Portali rajonal i regjistrave të biznesit "BIFIDEX"

	3. Kapitali njerëzor

	3.1 Arsimi dhe shkathtësitë
	3.1.1 Përforcimi i sistemit arsimor për të përballuar mospërputhjen e aftësive duke miratuar dhe zbatuar ligjet e reja për arsim të mesëm dhe arsim dhe aftësim profesional si dhe vënien në funksion të plotë të dy qendrave rajonale shtesë për arsim dhe aftësim profesional, përveç tre të themeluara nga projekti "BE për të rinjtë", duke rritur qasjen në COO si dhe cilësinë e tij, duke përmirësuar qasjen në mësimin e bazuar në punë dhe arsimin e dyfishtë (përfshirë përfshirjen e sektorit privat).
3.1.2 Rritja e pjesëmarrjes në arsimin e të rriturve dhe përmirësimi i njohjes së mësimit joformal dhe informal nëpërmjet miratimit dhe zbatimit të Ligjit të Arsimit të të Rriturve.

3.1.3 Zhvillim dhe zbatim të formulës së re që siguron financimin përkatës të arsimit të lartë.

	4. Mjedisi afarist
	4.1 Mjedisi afarist  

	4.1.1. Adresimi i sfidave që dalin nga ekonomia joformale duke zbatuar Strategjinë e miratuar së fundi për formalizimin e ekonomisë informale

4.1.2 Vendosja e regjimit të ndihmës shtetërore më transparent dhe më efikas

4.1.3 Inkurajimi i zhvillimit të NVM nëpërmjet miratimit dhe zbatimit të strategjisë së re për NVM

4.1.4 Prezantimi i masave më efektive kundër korrupsionit gjatë gjithë ciklit të prokurimeve publike

4.1.5 Zgjerimi i ofertës së shërbimeve elektronike publike të ofruara nëpërmjet platformës elektronike të Qeverisë

4.1.6 Zgjerimi i përdorimit të shërbimeve doganore elektronike për operatorët ekonomikë dhe ulja e shpenzimeve dhe rritja e efikasitetit të procedurave doganore

	5. Vlerat themelore/Sundimi i të së drejtës
	5.1  Demokracia
	5.1.1. Rishikimi i plotë i legjislacionit zgjedhor për të adresuar mospërputhjet ekzistuese dhe adresimi i mëtejshëm i rekomandimeve të OSBE/ODIHR dhe Komisionit të Venecies.

	
	5.2. Pavarësia, cilësia dhe integriteti i gjyqësorit
	5.2.1. Të përmirësohet korniza ligjore për rekrutimin, përzgjedhjen, emërimin, vlerësimin, avancimin, transferimin dhe shkarkimin e gjykatësve dhe prokurorëve.

	
	5.3.Konsolidimi i funksionimit të Këshillit gjyqësor
	5.2.2. Miratimi dhe zbatimi i planit të ri të veprimi për parandalimin e korrupsionit në gjyqësor për (2026-2029)

	
	5.4. Efikasiteti i gjyqësorit
	5.3.1. Zbatimi i kornizës së përmirësuar rregullatore në lidhje me procedurat disiplinore dhe procedurave ankimore të gjykatësve (në pajtim me misionin e vlerësimit të TAIEX shtator 2023).

	
	5.5. Lufta kundër korrupsionit
	5.5.1 Burime shtesë të ndara për zyrën e Prokurorisë Themelore Publike për Krim të Organizuar dhe Korrupsion, në veçanti prokurorë të specializuar, ekspertë financiarë dhe analistë të mjekësisë ligjore digjitale.

5.5.2 Përmirësimi i evidencës së hetimeve, ndjekjeve penale, dënimeve, sekuestrimeve dhe konfiskimeve në korrupsion, përfshirë rastet e nivelit të lartë.

5.5.3 Rritja e kapaciteteve të qendrave hetimore në kuadër të Prokurorisë Publike, në pajtim me rekomandimet e misionit vlerësues nga shtatori 2023.

	
	5.6. Lufta kundër krimit të organizuar
	5.6.1. Miratimi i qasjes bazuar në qëllimet e luftës kundër krimit të rëndë dhe të organizuar, me plan dhe strategji konkrete të veprimit.

5.6.2. Përmirësimi i të dhënave të hetimeve, ndjekjeve penale, dënimeve përfundimtare, sekuestrimeve dhe konfiskimeve përfundimtare në rastet e krimit të organizuar, përfshirë rastet e nivelit të lartë

	
	5.7. Kthimi i pronës
	5.7.1. Përforcimi i kapaciteteve në drejtim të konfiskimit dhe kthimit të pasurisë. Themelim të zyrës për kthimin e pronës, e ngarkuar me identifikimin dhe ndjekjen e mjeteve kriminale, në pajtim me ligjin e BE-së.

	
	5.8. Krimi kibernetik
	5.8.1. Miratimi i kornizës strategjike dhe ligjore për krim kibernetik.

